
«Қазақстан Республикасының кейбір заңнамалық актілеріне атом энергиясын пайдалану саласындағы азаматтық-құқықтық жауаптылық мәселелері бойынша өзгеріс пен толықтырулар енгізу туралы» Қазақстан Республикасының Заңының жобасына 

САЛЫСТЫРМА КЕСТЕ
	№
	Құрылымдық элемент
	Қолданыстағы редакция
	Ұсынылатын редакция

	Негіздеме

	1
	2
	3
	4
	5

	Қазақстан Республикасының 1998 жылғы 23 сәуiрдегi «Халықтың радиациялық қауіпсіздігі туралы» Заңы

	1.
	15-бап
	15-бап. Уәкілетті мемлекеттiк органдардың радиациялық авария кезiндегi қызметi
Радиациялық авария кезiнде уәкiлеттi мемлекеттiк органдар осы Заңды басшылыққа алады және өз қызметiн Қазақстан Республикасының азаматтық қорғау туралы заңнамасына сәйкес жүзеге асырады.
	     15-бап. Уәкілетті мемлекеттiк органдардың радиациялық авария кезiндегi қызметi

 Радиациялық авария кезiнде уәкiлеттi мемлекеттiк органдар осы Заңды басшылыққа алады және өз қызметiн Қазақстан Республикасының азаматтық қорғау туралы заңнамасына және ядролық және радиациялық аварияларға ден қоюдың ұлттық жоспарына сәйкес жүзеге асырады.
	«Атом энергиясын пайдалану туралы» Қазақстан Республикасының 2016 жылғы 12 қаңтардағы Заңы 5-бабының 7) тармақшасына және Қазақстан Республикасы Үкіметінің 2016 жылғы 19 тамыздағы № 467 «Ядролық және радиациялық аварияларға ден қоюдың ұлттық жоспарын бекіту туралы» қаулысына сәйкес 

	«Атом энергиясын пайдалану туралы» 2016 жылғы 12 қаңтардағы Қазақстан Республикасының Заңы 

	2.
	1-бап
	1-бап. Осы Заңда пайдаланылатын негізгі ұғымдар

Осы Заңда мынадай негізгі ұғымдар пайдаланылады:

14-1) Жоқ;

………….. 
33) ядролық қондырғы - өзіне қатысты үй-жайларды, құрылыстар мен жабдықтарды қоса алғанда, ядролық материалдармен жұмыс істеу жүзеге асырылатын арнайы қондырғы

 33-1) Жоқ

33-2) Жоқ

………….. 

	1-бап. Осы Заңда пайдаланылатын негізгі ұғымдар

Осы Заңда мынадай негізгі ұғымдар пайдаланылады:

14-1) қарыз алудың арнайы құқықтары (бұдан әрі – ҚААҚ) – Халықаралық валюта қоры айқындаған және ол операциялар мен мәмілелер үшін пайдаланатын есеп айырысу бірлігі
………………

33) ядролық қондырғы - өзіне қатысты үй-жайларды, құрылыстар мен жабдықтарды қоса алғанда, ядролық материалдармен жұмыс істеу жүзеге асырылатын арнайы қондырғы. 

Бұл ретте бір ядролық қондырғы операторының немесе ядролық қондырғының бірыңғай операторының өндірістік, әкімшілік,         санитариялық-тұрмыстық және қосалқы ғимараттар мен құрылысжайлар орналастырылған қорғалатын және қоршалған бір аумақ шегінде сол бір жерде орналасқан бірнеше ядролық қондырғылары біртұтас ядролық қондырғы ретінде қарастырылады.
33-1) ядролық қондырғы операторы – заңды негізде өзіне тікелей немесе жанама түрде тиесілі ядролық қондырғыны пайдаланушы Қазақстан Республикасының заңды тұлғасы;

33-2) ядролық қондырғылардың бірыңғай операторы – ядролық қондырғы операторы болып табылатын және бір мезгілде ядролық қондырғы операторының өндірістік, әкімшілік, санитариялық-тұрмыстық және қосалқы ғимараттары мен құрылыстары орналастырылған қорғалатын және қоршалған бір аумақ шегінде орналасқан ядролық қондырғылар операторлары болып табылатын Қазақстан Республикасы заңды тұлғаларының дауыс беретін акцияларының (жарғылық капиталға қатысу үлестерінің) елу және одан да көп пайызына тікелей немесе жанама түрде иелік ететін Қазақстан Республикасының заңды тұлғасы
	Вена конвенциясының 1-бабы              1-тармағының j тармақшасы күшінде   


	3.
	5-бап
	5-бап. Қазақстан Республикасы Үкіметінің құзыреті
Қазақстан Республикасының Үкіметі:
1) атом энергиясын пайдалану саласындағы мемлекеттік саясаттың негізгі бағыттарын әзірлейді;
2) ядролық қондырғыларды және көму пункттерін салу ауданы, олардың құрылысы және құрылысын болғызбау туралы шешімдер қабылдайды;
3) ядролық қондырғыны пайдаланудан мерзімінен бұрын шығару немесе көму пункттерін жабу туралы шешім қабылдайды;
4) ядролық және радиациялық қондырғыларды пайдаланудан шығару қағидаларын бекітеді;
5) ядролық, радиациялық және ядролық физикалық қауіпсіздік сараптамасын жүргізу қағидаларын бекітеді;
6) ядролық қондырғыларды және көму пункттерін орналастыру алаңын таңдау қағидаларын бекітеді;
7) ядролық және радиациялық аварияларға ден қоюдың ұлттық жоспарын бекітеді;
8) Қазақстан Республикасының аумағында Атом энергиясы жөніндегі халықаралық агенттік инспекцияларын ұйымдастыру тәртібін айқындайды;

8-1) Жоқ 

8-2) Жоқ 

9) өзіне Конституциямен, осы Заңмен, Қазақстан Республикасының өзге де заңдарымен және Қазақстан Республикасы Президентінің актілерімен жүктелген өзге де функцияларды орындайды;

	5-бап. Қазақстан Республикасы Үкіметінің құзыреті
Қазақстан Республикасының Үкіметі:
1) атом энергиясын пайдалану саласындағы мемлекеттік саясаттың негізгі бағыттарын әзірлейді;
2) ядролық қондырғыларды және көму пункттерін салу ауданы, олардың құрылысы және құрылысын болғызбау туралы шешімдер қабылдайды;
3) ядролық қондырғыны пайдаланудан мерзімінен бұрын шығару немесе көму пункттерін жабу туралы шешім қабылдайды;
4) ядролық және радиациялық қондырғыларды пайдаланудан шығару қағидаларын бекітеді;
5) ядролық, радиациялық және ядролық физикалық қауіпсіздік сараптамасын жүргізу қағидаларын бекітеді;
6) ядролық қондырғыларды және көму пункттерін орналастыру алаңын таңдау қағидаларын бекітеді;
7) ядролық және радиациялық аварияларға ден қоюдың ұлттық жоспарын бекітеді;
8) Қазақстан Республикасының аумағында Атом энергиясы жөніндегі халықаралық агенттік инспекцияларын ұйымдастыру тәртібін айқындайды;

8-1) келтірілген ядролық залал осы ядролық қондырғы операторы үшін белгіленген осы Заңның 26-2-бабында белгіленген жауаптылық шегінен асатын бөлікте ядролық қондырғы операторы жауапты болатын ядролық залалды өтеу  үшін келтірілген зиян толық өтелгенге дейінгі сомадағы қажетті ақшаны беру арқылы, сондай-ақ Қазақстан Республикасының заңнамасында көзделген жағдайларда ақшаның төленуін қамтамасыз етеді; 

8-2) осы Заңда көзделген жағдайларда радиациялық қауіптілігі бірінші санаттағы ядролық қондырғы операторының жауаптылық шегін айқындайды; 

9) өзіне Конституциямен, осы Заңмен, Қазақстан Республикасының өзге де заңдарымен және Қазақстан Республикасы Президентінің актілерімен жүктелген өзге де функцияларды орындайды.
	Вена конвенциясының нормаларына сәйкес қондырғы үшін жауапты мемлекет мұндай талаптарды қанағаттандыру үшін қаржымен қамтамасыз ету мөлшері қанша жеткіліксіз болса, сонша мөлшерде, бірақ мемлекет сақтандыру немесе басқа қаржылық қамтамасыз ету сомасына қатысты белгілеуі мүмкін қандай да бір шекті сомаларға қарамастан, операторға қарсы қанағаттандырылған барлық қуыным талаптары бойынша өтемдерді төлеуді қамтамасыз ету үшін мемлекет қаржысын беруге тиіс болады.    
Ядролық авария әлеуетті түрде Вена конвенциясымен көзделгеннен және ядролық оператордың жауапкершілігінің белгіленген лимиттерінен гөрі көп залал келтіруі мүмкін болғандықтан (мысалдар: Чернобыль АЭС және Фукусима АЭС-тегі авариялар), түрлі елдердің заңнамалық органдары белгіленген лимиттерден артық төлемдерді көздейді. 

Мысал (Атом энергиясы жөніндегі ұлттық агенттікке ҚХР Мемлекеттік кеңесінің ядролық авариялармен келтірілген залалды өтеу үшін жауапкершілік жөніндегі No. 64 (2007) хаты):          

«7. Атом электр станциялары операторлары және пайдаланылған отынды сақтау, тасымалдау және кейін қайта өңдеу қондырғылары операторлары үшін ядролық апаттан болған ядролық авариядан келген залал үшін ең жоғарғы өтемақы 300 млн. юаньді құрайды. Басқа операторлар үшін ядролық авариядан болған ядролық залал үшін ең жоғарғы өтемақы 100 миллион юаньді құрайды. Егер ядролық авариядан келтірілген залал үшін өтемақының жалпы сомасы ұсынылған өтемақының ең жоғарғы сомасынан артып кетсе, мемлекет ең жоғары мөлшерін 800 миллион юаньмен шектей отырып, қаржылық өтемақыны береді.     

Өте ауыр ядролық апаттан болған, келтірілген ядролық залал үшін өтемақыны мемлекет қаржылық өтемақы сомасын арттыру үшін жүргізген бағалаудан кейін Мемлекеттік кеңес белгілейді». 
Беларусь Республикасы Президентінің 14.01.2019ж. № 15 Жарлығы:

«Атом энергиясын пайдалану бойынша қызметті іске асыру кезінде туындаған ядролық залал үшін «Белорусская АЭС» РУК ядролық залалдан зардап шеккен адамдар алдындағы жауапкершілігінің шегі бір ядролық оқыс оқиға бойынша 150 миллион қарыз алудың арнайы құқығын (бұдан әрі – жауапкершілік шегі) құрайды.   
Осы тармақтың бірінші бөлігінде көрсетілген сома мөлшері «Белорусская АЭС» РУК қатысты қанағаттандырылған қуыным талаптары бойынша ядролық залал үшін зиян өтемін төлеуге жеткіліксіз болған жағдайда, Беларусь Республикасы осы өтемдердің төленуін қамтамасыз етеді, алайда бір ядролық оқыс оқиға бойынша 150 миллион қарыз алудың арнайы құқығынан артық емес».

	4.
	4-1-тарау 
	Жоқ
	4-1-тарау Ядролық залал келтіргені үшін ядролық қондырғы операторының жауаптылығы және оны қаржылық қамтамасыз ету 

26-1-бап. Ядролық залал келтіргені үшін жауаптылық 

1.
Осы Заңда көзделген жағдайларды қоспағанда,  ядролық қондырғы операторы немесе ядролық қондырғылардың бірыңғай операторы кінәсіне қарамастан ядролық залал келтіргені үшін жауапты болады.

2.
Ядролық қондырғы операторы немесе ядролық қондырғылардың бірыңғай операторы ядролық залал оператордың осындай ядролық қондырғысынан жеткізілген немесе онда өндірілген ядролық материалмен байланысты және басқа ядролық қондырғының өзге операторы шарттың белгілі бір талаптарына сәйкес жазбаша нысанда материал үшін жауаптылықты өзіне алған немесе жауаптылықты өзге тәсілмен мойындаған кезге дейін болған ядролық оқыс оқиғадан туындағаны туралы дәлелдемелер негізінде мұндай ядролық залал үшін жауапты болады. 

Егер оқыс оқиға Қазақстан Республикасы ратификациялаған ядролық залал үшін жауаптылық саласындағы халықаралық шарттың тарапы болып табылмайтын мемлекет аумағы шегіндегі тұлғаға жіберілетін ядролық материалмен байланысты болса, ядролық қондырғы операторы немесе ядролық қондырғылардың бірыңғай операторы ядролық материал осы мемлекеттің аумағына келген көлік құралынан түсірілгенге дейін жауапты болуды жалғастырады. 

Ядролық қондырғы операторы немесе ядролық қондырғылардың бірыңғай операторы ядролық залал оператордың ядролық қондырғысына жіберілетін ядролық материалмен байланысты және ядролық қондырғы операторы немесе ядролық қондырғылардың бірыңғай операторы басқа ядролық қондырғының өзге операторынан шарттың белгілі бір талаптарына сәйкес жазбаша нысанда ядролық материал үшін жауаптылықты өзіне алғаннан кейін немесе жауаптылықты өзге тәсілмен қабылдағаннан кейін болған ядролық оқыс оқиғадан туындағаны туралы дәлелдемелер негізінде мұндай ядролық залал үшін жауапты болады.

Егер оқыс оқиға Қазақстан Республикасы ратификациялаған ядролық залал үшін жауаптылық саласындағы халықаралық шарттың тарапы болып табылмайтын мемлекет аумағы шегіндегі тұлғаның атынан ядролық қондырғы операторының жазбаша келісуі бойынша жіберілетін ядролық материалмен байланысты болса, ядролық қондырғы операторы немесе ядролық қондырғылардың бірыңғай операторы ядролық материал осы мемлекеттің аумағынан әкетілуге тиіс көлік құралына тиелген кезден бастап жауапты болады.

3.
Ядролық қондырғы операторының немесе ядролық қондырғылардың бірыңғай операторының жауаптылығы осы Заңда көзделген жағдайларды қоспағанда, кез келген жерде келтірілген ядролық залалға қолданылады.

4.
Егер ядролық материалды тасымалдаушы немесе радиоактивті қалдықтармен жұмыс істейтін тұлға осы Заңда көзделген жағдайларда ядролық қондырғы операторымен жасалған шарттың талаптарына сәйкес ядролық залал келтіргені үшін жауапты болып табылса, ядролық қондырғы операторы немесе ядролық қондырғылардың бірыңғай операторы жауапты болмайды.

5.
Егер ядролық залалмен қатар ядролық залал арқылы келтірілген шығындардан негізді түрде ажырату мүмкін болмайтын өзге де шығындар келтірілсе, мұндай шығындарды осы Заңның негізінде ядролық қондырғы операторы немесе ядролық қондырғылардың бірыңғай операторы өтеуге тиіс.

6.   Ядролық қондырғы операторының немесе ядролық қондырғылардың бірыңғай операторының ядролық залал үшін жауаптылығы басталғаннан өзге де жағдайлар 1997 жылғы 12 қыркүйектегі Хаттамамен енгізілген түзетулермен бірге 1963 жылғы 21 мамырдағы Ядролық залал үшін азаматтық жауапкершілік туралы Вена конвенциясының ережелеріне сәйкес айқындалады.
26-2-бап. Ядролық залал келтіргені үшін ядролық қондырғы операторының немесе ядролық қондырғылардың бірыңғай операторының жауаптылық шегі (шектеу)  

1. Ядролық залал келтіргені үшін ядролық қондырғы операторының немесе ядролық қондырғылардың бірыңғай операторының бір ядролық оқыс оқиғаға жауаптылық шегі:

1) радиациялық қауіптіліктің бірінші санатына жататын ядролық қондырғылар үшін 150 (бір жүз елу) миллион ҚААҚ;  

2) радиациялық қауіптіліктің екінші және үшінші санаттарына жататын ядролық қондырғылар үшін 5 (бес) миллион ҚААҚ құрайды.

2. Ядролық қондырғылардың, ядролық материалдардың, радиоактивті қалдықтардың типін, құрамын, қуаты мен басқа да техникалық параметрлерін,  сондай-ақ олардың санын ескере отырып, Қазақстан Республикасының Үкіметі радиациялық қауіптілігі бірінші санаттағы ядролық қондырғы операторына ядролық залал келтіргені үшін өзгеше, бірақ 5 (бес) миллион ҚААҚ-қа балама шектен төмен емес жауаптылық шегін  белгілеуге құқылы.  

26-3-бап. Ядролық залал келтіргені үшін ядролық қондырғы операторының немесе ядролық қондырғылардың бірыңғай операторының азаматтық-құқықтық жауаптылығын қаржылық қамтамасыз ету 

1.
Уәкілетті органның қарамағындағы ядролық қондырғыларды қоспағанда, ядролық қондырғы операторының немесе ядролық қондырғылардың бірыңғай операторының осы Заңның 26-2-бабында белгіленген жауаптылық шегін қаржылық қамтамасыз етуі болуға тиіс. 

2. Ядролық залалды өтеген жағдайда ядролық қондырғы операторының немесе ядролық қондырғылардың бірыңғай операторының жауаптылығын қаржылық қамтамасыз ету жеке қаржылық қаражатының немесе ядролық залал келтіргені үшін ядролық қондырғы операторының немесе ядролық қондырғылардың бірыңғай операторының азаматтық-құқықтық жауаптылығын сақтандыру шартының болуынан, сондай-ақ Қазақстан Республикасының заңнамасында көзделген өзге де қамтамасыз етуден тұрады. 

Бұл ретте қаржылық қамтамасыз ету тәсілдерін ядролық қондырғы операторы немесе ядролық қондырғылардың бірыңғай операторы айқындайды. 

3.
Осы Заңның 26-2-бабында белгіленген жауаптылық шегінде ядролық қондырғы операторына немесе ядролық қондырғылардың бірыңғай операторына қаржылық қамтамасыз етуді берген сақтандырушыны қоса алғанда, тұлғаның атом энергиясын пайдалану саласындағы уәкілетті органды және ядролық қондырғы операторының өзін кемінде күнтізбелік 150 (бір жүз елу) күн бұрын бұл туралы жазбаша хабардар етпей, оны тоқтата тұруға немесе тоқтатуға құқығы жоқ.

4.
Ядролық қондырғы операторының немесе ядролық қондырғылардың бірыңғай операторының қаржылық қамтамасыз етілуін тексеру осы Заңның 7-1-бабына сәйкес жүзеге асырылады.

26-4-бап. Ядролық залал келтіргені үшін ядролық қондырғы операторының азаматтық-құқықтық жауаптылығын ядролық залал үшін жауаптылықты қаржылық қамтамасыз ету тәсілдерінің бірі ретінде сақтандыру шарты 

1.
Ядролық залал келтіргені үшін ядролық қондырғы операторының немесе ядролық қондырғылардың бірыңғай операторының жауаптылығын сақтандыру осы Заңда белгіленген ерекшеліктер ескеріле отырып, Қазақстан Республикасының заңнамасына сәйкес жүзеге асырылады.

2.

Өндірістік, әкімшілік, санитариялық-тұрмыстық және қосалқы ғимараттар мен құрылыстар орналастырылған қорғалатын және қоршалған бір аумақ шегінде сол бір жерде орналасқан бір немесе бірнеше ядролық қондырғыларға қатысты ядролық залал келтіргені үшін ядролық қондырғы операторының немесе ядролық қондырғылардың бірыңғай операторының жауаптылығын сақтандыруды сондай ядролық қондырғылардың бірыңғай операторы жүзеге асыруы мүмкін.

3.

Ядролық қондырғылардың бірыңғай операторымен оның барлық немесе бірнеше ядролық қондырғыларына қатысты жасалған, ядролық залал келтіргені үшін ядролық қондырғы операторының немесе ядролық қондырғылардың бірыңғай операторының азаматтық-құқықтық жауаптылығын сақтандыру шарты бойынша сақтандыру сомасы, сақтандыру сыйлықақысы бір ядролық қондырғы үшін ядролық залал келтіргені үшін ядролық қондырғы операторының немесе ядролық қондырғылардың бірыңғай операторының жауаптылығын сақтандыру жүзеге асырылатын ядролық қондырғылардың радиациялық қауіптілігінің неғұрлым жоғары санаты негізге алынып белгіленеді.

4. Ядролық залал келтіргені үшін ядролық қондырғы операторының азаматтық-құқықтық жауаптылығын сақтандыру шартында мынадай:

1) осы Заңның 26-7-бабында көзделген жағдайларды қоспағанда, сақтандырушының ядролық оқыс оқиға болған жағдайдағы сақтандыру төлемін кез келген  жағдайда жүргізу міндеті;

2) осы Заңда көзделген жағдайларды қоспағанда, сақтандыру төлемін жүзеге асыруға міндетті немесе оны жүзеге асырған сақтандырушыға  сақтанушының шығындарды өтеу (суброгация) құқықтарының өтуінен бас тарту туралы талаптар қамтылуға тиіс; 

3)
сақтанушының орнына сақтандыру жағдайының басталғаны туралы хабарламаны сақтандырушыға кез келген мүдделі тұлға, оның ішінде пайда алушы, сақтандырылушы, сондай-ақ атом энергиясын пайдалану саласындағы уәкілетті мемлекеттік орган жібере алады;

4) сақтандырушыға сақтандыру жағдайының басталғаны туралы хабарлама сақтандыру жағдайы басталған кезден бастап 10 (он) жұмыс күнінен кешіктірілмей жіберіледі. 

Егер ядролық қондырғы операторы немесе ядролық қондырғылардың бірыңғай операторы сақтандырушы өтеген залалдар үшін жауапты тұлғаға өзінің талап қою құқығынан бас тартса немесе ядролық қондырғы операторының немесе ядролық қондырғылардың бірыңғай операторының кінәсінен бұл құқықты жүзеге асыру мүмкін болмаса, сақтандырушы сақтандыру төлемін жүзеге асырудан босатылмайды. 
26-5-бап.  Талап қоюдың ескіруі 

1. Адамдардың мүлкіне, сондай-ақ қоршаған ортаға келтірілген ядролық залалды өтеуге байланысты талаптар бойынша талап қоюдың ескіру мерзімі ядролық оқыс оқиға болған күннен бастап 10 (он) жыл болып белгіленеді.

2. Жеке тұлғалардың өміріне және денсаулығына қатысты талаптар бойынша талап қоюдың ескіру мерзімі ядролық оқыс оқиға болған күннен бастап 30 (отыз) жыл болып белгіленеді. Ядролық оқыс оқиға болған күннен бастап 30 (отыз) жыл өткен соң қойылған талаптар талап қоюдың алдындағы   3 (үш) жылдан аспайтын өткен уақыт үшін қанағаттандырылады.

26-6-бап. Регрестік талаптар 

Ядролық залал келтіргені үшін жауапты болатын ядролық қондырғы операторының немесе ядролық қондырғылардың бірыңғай операторының немесе осы Заңда көзделген өзін қаржылық қамтамасыз ету тәртібімен ядролық залалды өтеген кез келген басқа тұлғаның:

мұндай құқық жазбаша нысандағы азаматтық-құқықтық шартта көзделген болса; 

ядролық залалды келтіруге кінәлі жеке тұлғаға регресс құқығын қоспағанда, кімге болса да кері талап қою (регресс) құқығы жоқ. 
26-7-бап. Ядролық қондырғы операторын ядролық залал келтіргені үшін жауаптылықтан босату негіздері

1. Егер қарулы қақтығыстың, әскери іс-қимылдардың, азаматтық соғыстың немесе көтерілістің салдарынан ядролық залал келтірілгенін дәлелдесе, ядролық қондырғы операторы немесе ядролық қондырғылардың бірыңғай операторы ядролық залал үшін жауап бермейді. 

2. Егер ядролық залал ядролық қондырғы операторы немесе ядролық қондырғылардың бірыңғай операторы келтірілген адамның пиғылы немесе өрескел абайсыздығы салдарынан мұндай залал толық немесе ішінара туындағанын дәлелдесе, онда сот ядролық қондырғы операторын осы адамға ядролық залал өтемін төлеу міндетінен толық немесе ішінара босата алады. 

3. Зиянды өтеуден босату сот тәртібімен жүргізіледі.
	26-1-бап бойынша: 

Вена конвенциясының нормаларына және ядролық қондырғы операторының ерекше және абсолюттік жауапкершілігі туралы қағидаттарына сәйкестікке келтіру мақсатында.
Вена конвенциясына сәйкес ядролық залал үшін жауапкершіліктің айырықша режимі белгіленеді, ол мына негізгі қағидаттарға негізделеді: 

а) «абсолюттік» жауапкершілік, яғни кінәлілігін белгілеусіз жауапкершілік; 
b) ядролық қондырғы операторының ерекше жауапкершілігі.
1997 жылғы Ядролық залал үшін азаматтық жауапкершілік туралы Вена конвенциясына және 1997 жылғы Ядролық залал үшін қосымша өтем туралы конвенцияға түсіндірме мәтіннен: 

а) «Абсолюттік» жауапкершілік

Ядролық оқыс оқиғадан зардап шеккендердің атынан талаптар беруді айтарлықтай жеңілдететін осы қағидатқа сәйкес ядролық қондырғы операторы кінәлі  болуына, кінәлі болмауына қарамастан, өтеу үшін жауапты болады; талапкер тек қана ядролық оқыс оқиға мен өзі талап етіп отырған залал үшін өтемнің арасындағы себеп-салдарлық байланысты дәлелдеп беруге тиіс, ал оператор қажетті аңдаусыздық танытқанын дәлелдесе де, өзінен жауапкершілікті алып тастай алмайды (II және IV баптар).
Оларды болжап білу және жол бермеу үшін жеткілікті негіздемелердің болуына қарамастан, операторға  қатысты еңсерілмейтін күш мән-жайлары, сұрапыл апаттар немесе үшінші тұлғалар жасаған кедергілер сияқты жауапкершіліктен босатудың классикалық түрлері таралмайтынын анық көрсету үшін IV.1 бапта оператордың «абсолюттік» жауапкершілігі туралы тікелей айтылған. Сонымен қатар IV.3 бапта жауапкершіліктен босату үшін кейбір негіздемелер көзделген. Іс жүзінде оператор, егер залал келтірген оқыс оқиға тікелей «қарулы қақтығыстың, соғыс қимылдарының, азамат соғысының немесе көтерілістің» нәтижесінде туындаса жауапты болмайды; сонымен қатар ол қондырғы үшін жауап беретін мемлекеттің заңнамасы қарама-қарсы жайды көздеген жағдайларды қоспағанда, оқыс оқиға «ерекше сипаттағы ауыр сұрапыл апаттың» нәтижесінде туындаса жауапты болмайды.
26-2-бап бойынша:  
Вена конвенциясының нормаларына сәйкестікке келтіру мақсатында.

Вена конвенциясының V бабына сәйкес, оператордың жауапкершілігі қондырғы үшін жауапты мемлекет кез келген бір ядролық оқыс оқиғаға қатысты не -

а) 300 млн. ҚАҚ-тан кем емес; не 

b) осы мемлекет ядролық залалдың орнын толтыру үшін 150 млн. ҚАҚ-тан кем емес, осы сомадан кемінде 300 млн. ҚАҚ-қа дейін артық мемлекеттік қаржы бөлген жағдайда; не
с) осы Хаттама күшіне енген күннен бастап ең көп дегенде 15 жыл бойы - осы кезең ішінде орын алатын ядролық оқыс оқиғаға қатысты кемінде 100 млн. ҚАҚ өтпелі сомаға шектеуі мүмкін. Бұл мемлекет ядролық залалдың орнын толтыру үшін осы барынша аз сома мен 100 млн. ҚАҚ арасындағы көлемде мемлекеттік қаражат бөлген жағдайда, 100 млн. ҚАҚ-тан кем сома белгіленуі мүмкін.
Қондырғы үшін жауапты мемлекет ядролық қондырғының немесе онымен байланысты ядролық заттардың және оқыс оқиғаның туындау көзі болып табылатын ықтимал зардаптардың сипатын ескере отырып, жоғарыда көрсетілгенге қарамастан оператордың жауапкершілігі барынша төмен сома белгілеуі мүмкін, бұл үшін осындай түрде белгіленген ешқандай сома қондырғы үшін жауапты мемлекет осы бапқа сәйкес белгіленген сома мөлшеріне дейін мемлекеттік қаражат бөлінуін қамтамасыз еткен жағдайда 5 млн. ҚАҚ-тан кем болмайды.   
Осыған байланысты «Атом энергиясын пайдалану туралы» ҚР Заңында көзделген ядролық қондырғылардың радиациялық қауіптілігі санаттарын ескере отырып, Вена конвенциясының жоғарыда көрсетілген ережелерін ескере отырып, ядролық қондырғы операторы жауапкершілігінің шектерін бөлу ұсынылады.  Уәкілетті органның қарамағындағы ядролық қондырғыларға қатысты.
Вена конвенциясының 7-бабының 2-тармағына сәйкес: 

Осы баптың 1-тармағында ештеңе де Уағдаласушы тараптан немесе кез келген оның құрамына кіретін штаттар немесе республикалар сияқты мемлекеттік құрылымдардан олардың операторлар ретіндегі жауаптылығын өтеу үшін сақтандыруды немесе басқа қаржылай қамтамасыз етуді жүзеге асыруды талап етпейді. 
Анықтама: Қазіргі уақытта Қазақстан аумағында ықтимал радиациялық қауіптілігі 2 және 3 санаттағы объектілер ғана бар. Радиациялық санатына қарай авария кезінде радиациялық әсер тиісінше санитарлық қорғау аймағымен және кәсіпорын аумағымен шектеледі. Ядролық залал Қазақстан аумағымен шектеледі және «Қызметi үшiншi тұлғаларға зиян келтiру қаупiмен байланысты объектiлер иелерiнiң азаматтық-құқықтық жауапкершiлiгiн мiндеттi сақтандыру туралы» сақтандыру сомасының ең жоғарғы шегі 600 мың АЕК және «Міндетті экологиялық сақтандыру туралы» ұлттық заңнамаларда  сақтандыру сомасының ең жоғарғы шегі 65 мың АЕК аталған залалды толығымен жабады. 
Мемлекет ядролық қондырғының сипатымен байланысты ядролық оператордың жауапкершілік шегін белгілеуге құқылы:

Мысал (Атом энергиясы жөніндегі ұлттық агенттікке ҚХР Мемлекеттік кеңесінің ядролық авариялармен келтірілген залалды өтеу үшін жауапкершілік жөніндегі No. 64 (2007) хаты):          

«7. Атом электр станциялары операторлары және пайдаланылған отынды сақтау, тасымалдау және соңынан тазарту қондырғылары операторлары  үшін ядролық апаттан болған ядролық авариядан келген залал үшін ең жоғарғы өтемақы 300 млн. юаньді құрайды. Басқа операторлар үшін ядролық авариядан болған ядролық залал үшін ең жоғарғы өтемақы 100 миллион юаньді құрайды. Егер ядролық авариядан келтірілген залал үшін өтемақының жалпы сомасы ұсынылған өтемақының ең жоғарғы сомасынан артып кетсе, мемлекет ең жоғары мөлшерін 800 миллион юаньмен шектей отырып, қаржылық өтемақыны береді.     

Өте ауыр ядролық апаттан болған, келтірілген ядролық залал үшін өтемақыны мемлекет қаржылық өтемақы сомасын арттыру үшін жүргізген бағалаудан кейін Мемлекеттік кеңес белгілейді». 
Беларусь Республикасы Президентінің 14.01.2019ж. № 15 Жарлығы:

«Атом энергиясын пайдалану бойынша қызметті іске асыру кезінде туындаған ядролық залал үшін «Белорусская АЭС» РУК ядролық залалдан зардап шеккен адамдар алдындағы жауапкершілігінің шегі бір ядролық оқыс оқиға бойынша 150 миллион қарыз алудың арнайы құқығын (бұдан әрі – жауапкершілік шегі) құрайды.   
Осы тармақтың бірінші бөлігінде көрсетілген сома мөлшері «Белорусская АЭС» РУК қатысты қанағаттандырылған қуыным талаптары бойынша ядролық залал үшін зиян өтемін төлеуге жеткіліксіз болған жағдайда, Беларусь Республикасы осы өтемдердің төленуін қамтамасыз етеді, алайда бір ядролық оқыс оқиға бойынша 150 миллион қарыз алудың арнайы құқығынан артық емес».
Мемлекет ядролық қондырғының сипатымен байланысты ядролық оператордың жауапкершілік шегін белгілеуге құқылы:

Мысал (Атом энергиясы жөніндегі ұлттық агенттікке ҚХР Мемлекеттік кеңесінің ядролық авариялармен келтірілген залалды өтеу үшін жауапкершілік жөніндегі No. 64 (2007) хаты):          

«7. Атом электр станциялары операторлары және пайдаланылған отынды сақтау, тасымалдау және соңынан тазарту қондырғылары операторлары  үшін ядролық апаттан болған ядролық авариядан келген залал үшін ең жоғарғы өтемақы 300 млн. юаньді құрайды. Басқа операторлар үшін ядролық авариядан болған ядролық залал үшін ең жоғарғы өтемақы 100 миллион юаньді құрайды. Егер ядролық авариядан келтірілген залал үшін өтемақының жалпы сомасы ұсынылған өтемақының ең жоғарғы сомасынан артып кетсе, мемлекет ең жоғары мөлшерін 800 миллион юаньмен шектей отырып, қаржылық өтемақыны береді.     

Өте ауыр ядролық апаттан болған, келтірілген ядролық залал үшін өтемақыны мемлекет қаржылық өтемақы сомасын арттыру үшін жүргізген бағалаудан кейін Мемлекеттік кеңес белгілейді». 
Беларусь Республикасы Президентінің 14.01.2019ж. № 15 Жарлығы:

«Атом энергиясын пайдалану бойынша қызметті іске асыру кезінде туындаған ядролық залал үшін «Белорусская АЭС» РУК ядролық залалдан зардап шеккен адамдар алдындағы жауапкершілігінің шегі бір ядролық оқыс оқиға бойынша 150 миллион қарыз алудың арнайы құқығын (бұдан әрі – жауапкершілік шегі) құрайды.   
Осы тармақтың бірінші бөлігінде көрсетілген сома мөлшері «Белорусская АЭС» РУК қатысты қанағаттандырылған қуыным талаптары бойынша ядролық залал үшін зиян өтемін төлеуге жеткіліксіз болған жағдайда, Беларусь Республикасы осы өтемдердің төленуін қамтамасыз етеді, алайда бір ядролық оқыс оқиға бойынша 150 миллион қарыз алудың арнайы құқығынан артық емес».
26-3-бап бойынша: 
Вена конвенциясының нормаларына сәйкестікке келтіру мақсатында.

26-4-бап бойынша: 

Вена конвенциясының нормаларына сәйкестікке келтіру мақсатында.

26-5-бап бойынша: 
Вена конвенциясының нормаларына сәйкес:

егер -

і) кісі өліміне және дене жарақатына қатысты - ядролық оқыс оқиға болған күннен бастап отыз жыл ішінде;

іі) басқа залалға қатысты - ядролық оқыс оқиға болған күннен бастап он жыл ішінде талап қою қозғалмаса, осы Конвенция бойынша өтеу құқықтарының күші жойылады (Вена конвенциясының VI бабының 6-тармағы). 
Сонымен, оператордың жауапкершілігі уақыт бойынша шектелуге тиіс. Радиоактивтік ластану нәтижесіндегі дене жарақаты ядролық оқыс оқиға болғаннан кейін біраз уақыттан соң ғана білінетіндіктен, жауапкершілікті шектеудің тым қысқа мерзімін белгілеу, сөзсіз, әділетсіз болар еді. Басқа жағынан қарағанда, осы деректі ұзақмерзімді радиациялық жарақаттардың не сол, немесе өзге көздің әсерінен болғанын дәлелдеудің қиындығымен қатар қойғанда, шетін құқықтың әдеттегі нормаларына сәйкес көзделетін мерзіммен салыстырғанда қысқарақ мерзімді белгілеуге әкеліп соқты.  
Жауапкершілікті 10 жылдық шектеу ядролық қызметпен айналысатын тұлғаларға тыйым салу ауыртпалығын жүктемеу қажеттілігімен түсіндіріледі; операторлар және олардың гаранттары мәні таза теориялық болып табылуы мүмкін міндеттемені ұзақ уақыт бойында сақтауға тиіс емес. Бұл ретте неғұрлым ұзақ мерзім зардап шеккендердің өздеріне де айтарлықтай тиімді болмайды, сондықтан ол одан кейінгі кезеңде қосымша қуыным талаптарының қойылуы салдарынан жағдайдың өзгеріп кету мүмкіндігімен байланысты белгіленген залалды өтеудің баяулауына әкеліп соғуы мүмкін. 
26-6-бап бойынша: 
Вена конвенциясының нормаларына сәйкестікке келтіру мақсатында.

Вена конвенциясының Х бабы ядролық қондырғы операторы кері құқық қоюдың екі ықтимал жағдайын ғана көздейді. Атап айтқанда:   

Оператор тек қана -

а) егер бұл құқық жазбаша келісімшартта айқын көзделсе; немесе

b) егер ядролық оқыс оқиға - теріс пиғылмен әрекет еткен немесе әрекет етпеген жеке тұлғаға қарсы - залал келтіру ниетімен әрекет етуінің немесе әрекетсіздігінің салдарынан болса, кері талап құқығына ие болады.  
Ұлттық заңнаманы Вена конвенциясының нормаларына келтіру мақсатында «Атом энергиясын пайдалану туралы» 2016 жылғы 12 қаңтардағы №442-V ҚР Заңында жоғарыда аталған ережені көздеу ұсынылады (төменде аталған заңға өзгерістер мен толықтыруларды қараңыз). 
Мысал: (Атом энергиясы жөніндегі ұлттық агенттікке ҚХР Мемлекеттік кеңесінің ядролық авариялармен келтірілген залалды өтеу үшін жауапкершілік жөніндегі No. 64 (2007) хаты):

«9. Егер оператор және басқа тұлғалар қол қойған жазбаша келісімшарттың кері талап құқығы туралы келісімі бар болса, оператор зардап шеккендерге өтемақы төлеп болғаннан кейін шарттың талаптарына сәйкес басқа тұлғаларға кері талап құқығымен өтініш жасай алады.  

Егер ядролық авариядан болған залал жеке тұлғаның әдейі іс-әрекет жасауы немесе іс-әрекет жасамауынан келтірілсе, оператор құрбанға өтемді төлеп болғаннан кейін жеке тұлғаға қарсы кері талап құқығын пайдаланады.»
26-7-бап бойынша: 

Вена конвенциясының нормаларына сәйкестікке келтіру мақсатында.

Вена конвенциясына сәйкес ядролық залал үшін жауапкершіліктің айырықша режимі белгіленеді, ол мына негізгі қағидаттарға негізделеді: 

а) «абсолюттік» жауапкершілік, яғни кінәлілігін белгілеусіз жауапкершілік; 
b) ядролық қондырғы операторының ерекше жауапкершілігі.  
Сонымен бірге, Вена конвенциясының IV бабына сәйкес, егер оператор ядролық залалдың толық немесе ішінара пайда болғанын не залал келтірілген тұлғаның өрескел ұқыпсыздығы салдарынан, не ондай тұлғаның залал келтіру ниетімен істеген әрекетінің немесе әрекетсіздігінің салдарынан болғанын дәлелдесе, онда құзырлы сот, егер бұл оның заңында көзделген болса, операторды оның ондай тұлғаға келтірілген осы залалға қатысты өтемді төлеу міндетінен толық немесе ішінара босата алады. Вена конвенциясына сәйкес, операторға егер ол ядролық залал тікелей қарулы қақтығыстың, соғыс іс-қимылдарының, азамат соғысының немесе көтерілістің салдарынан болғанын дәлелдесе, ешқандай жауапкершілік жүктелмейді.  




Министр 

